
藝 人 麥 皓 兒 自 小 充 滿 表 演 欲 ， 長 大 後 加 入 娛 樂 圈 ， 好 學 不 倦 的 她 曾 毅 然 放 下 演 藝

事 業 ， 報 讀 工 商 管 理 課 程 ， 最 終 學 以 致 用 ， 近 年 開 始 雙 線 發 展 ， 除 幕 前 演 出 外 ，

更 發 展 珠 寶 生 意 ， 絕 對 是 「 百 變 女 星 」 ！  

 

麥 皓 兒 （ J o e y ） 從 小 喜 歡 演 戲 ， 因 為 演 戲 可 以 令 她 有 無 窮 無 盡 的 人 生 ， 進 入 忘 我

境 界。小 時 候 她 還 會 叫 爸 爸 用 相 機 拍 她：「 我 煮 飯 仔 會 對 住 塊 鏡 或 者 對 住 電 視 機 ，

然 後 自 編 自 導 自 演 。 」 由 於 太 有 表 演 欲 ， 求 學 時 期 她 已 參 加 多 個 校 際 比 賽 ， 並 獲

得 傑 出 中 學 生 和 香 港 傑 出 少 年 殊 榮。入 行 後，她 得 償 所 願 演 出 不 同 角 色，包 括《 一

屋 老 友 記 》 的 女 鬼 芳 芳 、《 純 熟 意 外 》 一 人 分 飾 兩 角 扮 演 孖 妹 ， 最 近 還 擔 任 無 綫

寵 物 節 目 《 寵 物 大 聯 萌 》 的 主 持 ， 可 塑 性 甚 高 ！  

 

重 返 校 園 增 值  

除 了 是 演 員 ， J o e y 現 時 還 是 香 港 珠 寶 聯 盟 的 形 象 顧 問 和 代 言 人 ， 這 個 聯 盟 有 六

個 珠 寶 集 團 ， 她 更 投 資 了 其 中 一 個 集 團 生 福 珠 寶 ， 問 到 當 初 如 何 接 觸 珠 寶 這 個 行

業 ？ 她 表 示 一 切 由 重 返 校 園 開 始 ：「 我 好 早 入 行 ， 1 8 歲 就 選 港 姐 ， 公 司 畀 好 多 機

會 我 ， 但 我 想 增 值 自 己 ， 所 以 之 前 做 咗 個 決 定 ， 就 係 暫 時 放 低 演 戲 ， 花 三 年 時 間

半 工 讀 工 商 管 理 課 程 。 」 J o e y 的 努 力 最 終 沒 有 白 費 ， 以 一 級 榮 譽 成 績 畢 業 ：「 讀

完 書 除 咗 重 返 幕 前 之 外 ， 亦 開 始 幕 後 工 作 ， 幫 唔 同 企 業 做 品 牌 推 廣 同 埋

M a r ke t i n g，學 以 致 用，有 次 喺 一 個 非 常 好 嘅 機 遇 下 認 識 到 香 港 珠 寶 聯 盟 嘅 主 席 ，

多 謝 佢 哋 畀 機 會 我 ， 所 以 成 為 形 象 顧 問 同 代 言 人 ， 但 我 唔 想 係 花 瓶 ， 所 以 投 資 做

一 個 小 股 東 。 」  

 

做 小 富 婆 ？  

貪 靚 的 J o e y 分 享 了 珠 寶 配 搭 心 得 ：「 好 多 人 覺 得 金 器 係 婚 禮 先 會 戴 ， 其 實 撞 番

K - p o p 衫 ， 都 可 以 有 時 尚 一 面 ！ 」 她 又 透 露 香 港 珠 寶 聯 盟 將 於 9 月 2 3 日 一 連 開

設 三 家 分 店 ， 她 指 屆 時 場 面 應 該 很 熱 鬧 。 問 到 她 豈 不 是 小 富 婆 ？ 她 笑 說 ：「 唔 敢

咁 講 ， 我 識 自 我 獎 勵 ， 自 給 自 足 。 」  

 
 


